
Angallannermut pigisanillu nalilinnut suliassaqarfiup tiguneqarnissaanut
nassuiaasiorneq pillugu § 37 naapertorlugu apeqquteqaammut 2021-132-mut
akissut

Asasara Kuno Fencker

Inatsisartut suleriaasianni § 37 naapertorlugu angallannermut pigisanullu nalilinnut
inatsisit tiguneqarnissaat pillugu Naalakkersuisunut apeqquteqaateqarputit. Apeqqutitit
uannit akinegartussatut innersuunnegarput. Apeqqutitit matuma kinguliani
ataasiakkaarlugit allannegarput, akissummillu malitseqarlutik.

Pigisanut nalilinnut inatsisit tigunegarnissaannut nassuiaammut tunngatillugu
akissutegarnissamut Inuussutissarsiornermut, Niuernermut, Aatsitassanut, Inatsisit
Atuutsinnegarnerannut Naligiissitaanermullu Naalakkersuisoqgarfik
ilassuteqgartinnegarpoq.

Apeqqut 1: Aalajangiiffigisassatut siunnersuummut, UKA2022/60, tunngatillugu
naalagaaffimmut attavegarsimanermut killiffimmik Naalakkersuisut
paasissutissiisinnaappat?

Akissut: Inegarnermut Attavegaasersuutinullu Naalakkersuisutut siulima Angallannermut
Ministeri 5. januaari 2023-mi allaffigaa, angallannermut suliassaqarfiup
tiguneqarnissaanut tunngavissat tamaasa pillugit nalunaarusiogqullugu ginnuigalugu.
Nassuiaatip 2024-mi gaammatit pingasukkaat pingajuanni naammassineqarnissaa
naatsorsuutigineqartoq Angallannermut Ministereqarfiup 1. juuli 2024-mi
ilisimatitsissutigaa.

Pigisanut nalilinnut inatsisinut tunngatillugu Inuussutissarsiornermut, Niuernermut,
Aatsitassanut, Inatsisit Atuutsinneqarnerannut Naligiissitaanermuliu
Naalakkersuisogarfik imaattumik ilisimatitsissuteqarpoq:

"Inuussutissarsiornermut, Niuernermut, Aatsitassanut, Inatsisit
Atuutsinneqarnerannut Naligiissitaanermullu Naalakkersuisoqarfik 2023-
mi upernaakkut pigisanut nalilinnut inatsisinik tigusinissamut tunngavissat
pillugit nassuiaammut ilassuteqartoqarnissaa pillugu Inatsisinik
Atortitsinermut Ministereqarfimmut saaffiginnissuteqarpoq. Inatsisinik
Atortitsinermut Ministereqarfiup nassuiaammut ilassutissani inaarutaasoq
17. Juuni 2024-mi nassiuppaa.”

Apeqqut 2: Aalajangiisoqgarnerata kingunerisaanik suleriarnerit suut
ingerlanneqarsimappat, kiisalu maannamut killiffik sunaava?

Akissut: Angallannermi suliassaqarfimmut tunngatillugu siulima angallannermik
suliassaqarfiup tiguneqarnissaanut tunngavissat pillugit nassuiaasiortoqarnissaanut uku
ilaatinneqarnissaat qinnutigaa:
° Angallannermi suliassaqgarfimmi suliassaqarfiit suliassallu
° Suliassaqarfiup tigunegarnissaanut inatsisitigut, allaffissornikkut
oqartussaaffeqarnermullu piumasaqaatit sukumiisumik allaaserinegarneri
° Suliassaqarfimmi suliassat Danmarkimi suliatut qaffasissuseqarnissaannik,
aammalu kalaallit atugaannut naleqqussarnegarnissaannik iluarsiinissamut
suliassat takussutissiorneri
o Pissutsit allat, tunniussinissarpiamut tunngatillugu Namminersorlutik
Oqartussanit eqqumaffiginegartussat takussutissiorneri.

Nassuiaasiornermut atatillugu Naalakkersuisogarfimmiit Assartuussinermut
Ministereqarfik ingerlaavartumik oqalogatiginegarpoq. Oqalogatiginninneq pingaartumik
paasissutissat suut, angallannermi suliassaqarfimmik tigusinermi kingunerisassanik
naliliinissamut paasissutissiiviusumik tunngavissagarnissamut pisariagartinneqartut
pillugit oqallinnermut tunngasimavoq. Naalakkersuisogarfimmiit missingiut, taamaallaat
suliassanik, maanna Angallannermut Aqutsisogarfimmit ingerlannegartunik
aallaaveqartoq tiguneqarpoqg. Naalakkersuisoqgarfik akissuteqarpoq, tassani
tigusinissamut tunngavissat piviusorsiortumik takutinneganngitsut. Taamaattumik
nassuiaatip iluarsaannegarnissaa Naalakkersuisoqgarfimmit ginnutigineqarpoqg.

Tamatuma saniatigut apeqqut taanna Assartuussinermut Ministerip
ataatsimeeqatigisarnerini sagqummiuppara.

Pigisanut nalilinnut inatsisinut tunngatillugu Inuussutissarsiornermut, Niuernermut,
Aatsitassanut, Inatsisit Atuutsinneqarnerannut Naligiissitaanermullu
Naalakkersuisoqgarfik imatut ilisimatitsissutegarpoq:

"Nassuiaasiortoqarnissaata Inatsisartuni aalajangiunneqarnerata
kingunitsiannguaq Inuussutissarsiornermut, Niuernermut, Aatsitassanut,
Inatsisit Atuutsinneqarnerannut Naligiissitaanermullu
Naalakkersuisoqarfiup (taamani Nunanut Allanut,
Inuussutissarsiornermut Niuernermullu Naalakkersuisoqarfiusup)
pigisanut nalilinnut inatsisit pillugit nassuiaasiornissamut suliassat
aallartippai. Eqqartuussissuserisoqarfik Kirk Larsen & Ascanius
Greenland nassuiaasiortussatut aammalu inatsisilerinikkut suleqatissatut
sulilersinneqarpoq. 2023-mi septembarimi nassuiaammut missingiut
siulleq piareerpoq, taannali danskit oqartussaasuisa ilassutaanik
ilaganngilaq. Inatsisinik Atortitsinermut Ministereqarfik ilassuteqaqqullugu
ingerlaavartumik nukingisaarneqaqattaarpoq. Taanna 17. Juuni 2024-mi
tiguneqarpoq, qaammatinilu tulliuttuni nassuiaammut ilanngunneqariuni
suliarineqartussanngorluni. Nassuiaatip aggustip gaammataani
Naalakkersuisunut akuerisassanngorlugu nassiunneqarsinnaalernissaa
naatsorsuutigineqarpoq, tamatumalu kingorna uninngatinneqarani
Inatsisartunut nassiunneqassalluni.”

Apeqqut 3: Angallannermut pigisanillu nalilinnut tunngatillugu inatsisiliornerup
tinguneqarnissaannut piumasaqaataasut tamakkiisumik



nalunaarusiorneqarnerisa naammassineqarnissaat qaqugumut
naatsorsuutigineqarpa?

Akissut: Angallannermi suliassaqarfimmut tunngatillugu Assartuussinermut
Ministereqarfik nassuiaasiussaaq, tassanngaanniillu ilisimatitsissutigineqarpoq,
nassuiaatip 2024-mi gaammatit pingasukkaat pingajuanni piareernissaa
naatsorsuutigineqartoq.

Pigisanut nalilinnut inatsisinut tunngatillugu Inuussutissarsiornermut, Niuernermut,
Aatsitassanut, Inatsisit Atuutsinnegarnerannut Naligiissitaanermullu
Naalakkersuisoqgarfik imaattumik ilisimatitsissuteqarpoq:

"Pigisanut nalilinnut inatsisinik tigusinissamut tunngavissat pillugit
nassuiaatip 2024-mi aggustimi piareernissaat naatsorsuutigineqarpoq.”

Apeqqut 4: Suliami uani aporfiusimasut kinguaattoorutaasimasullu suut, ilaatigut,
maluginiarneqarsimasut taaneqarsinnaappat?

Akissut: Angallannermi suliassaqarfimmik tigusinissaq pillugu nassuiaammut
tunngatillugu nassuiaatip eqqortumik killilernegarnissaa ajornartorsiutaavoq, tassani
Angallannermut Ministereqarfiup suliassat, maanna Assartuussinermut Ministereqarfiup
ataani suiarinegartut aallaavigisimammagit. Taamaalilluni suliassat naalagaaffimmi
oqartussaasunit allanit suliarineqartussat, kiisalu suliassat maannarpiaq
ingerlanneganngitsut pillugit paasissutissat amigaatigineqarput.

Pigisanut nalilinnut inatsisinut tunngatillugu Inuussutissarsiornermut, Niuernermut,
Aatsitassanut, Inatsisit Atuutsinneqarnerannut Naligiissitaanermuliu
Naalakkersuisoqgarfik imaattumik ilisimatitsissuteqarpoq:

"Pigisanut nalilinnut inatsisit pillugit nassuiaasiornermi kinguaattoorfiit
annerit Inatsisinik Atortitsinermut ilassutissaata, ukioq ataaseq sinnerlugu
suliarineqarsimasup tunniunneqarnerata kingusinneranut
attuumassuteqarput. Nassuiaat Inatsisinik Atortitsinermut Ministereqarfik
ilassuteqartinngikkaluarlugu naammassineqarsinnaasimagaluarpogq,
kisiannili tassani pigisanut nalilinnut inatsit pillugu paasissutissat
pingaarnerit amigaataasussaapput. Tassunga ilanngullugit pigisanut
nalilinnut inatsimmik, ingerlatsinermut aningaasartuutinik, ullumikkut
suliassaqarfimmut attuumassutilinnik aammalu Kalaallit Nunaannut
tunngasunik tigusinermut aningaasartuutinut missingiutit taaneqartut,
kiisalu oqartussaasunut pisortallu sullissiviinut, pigisanut nalilinnut
inatsisinik suliassaqarfik tunngavigalugu suliaqartunut takussutissiaq
taaneqarsinnaapput. Tassalu nassuiaammi suliassaqarfimmi suliassat
qgitiusut arlallit amigaataasussaapput, taamaattumillu Inatsisinik



Atortitsinermut Ministereqarfiup ilassuteqarnissaata utaqqineqarnissaa
naleqqunnerpaassasoq naliliisoqarpoq.”

Neriuppunga qulaani allaggasuni apeqquteqgaatitit akineqartut.

